
Skuvllavázzinjođiheaddji Anára skuvlii 
 
 

Anára skuvla ohcá oasseáigásaš (60 %) davvisámegielat 
skuvllavázzinjođiheaddji áigodahkii 3.1.2023 - 4.6.2023. Bargui sáhttet gullat 
maiddái eahketbeaidoaimmajođiheaddji barggut. 

 
Gelbbolašvuođagáibádussan lea bargui heivvolaš ámmátlaš vuođđodutkkus 
dahje ovddit skuvladási ámmátlaš dutkkus dahje ámmátdutkkus dahje 
spesiálaámmátdutkkus. Golmma tráhpat doarjaga dovdan gehččojuvvo ohccái 
ovdun. Bálká mearrašuvvá gieldda virge- ja bargoeaktosoahpamuša mielde.  
 
Go gelbbolašvuođagáibádussan lea sámegiela dáidu, gehččojuvvo ovdun, jos 
ohccis lea čájehit mii nu dáin giellamáhtu čájeheaddji oahpuin dahje 
giellamáhtu čájeheaddji duođaštusain:  
 

• studeren váldoávnnasin sámegiella (dutkkusduođaštus oahpuin)  

• čađahan sierra 60 oč oahpuid sámegielas (vuođđo- ja ávnnasoahput) 

• studeren sámegiela logahagas eatnigiellan ja čállán dan 
studeantadutkosis, nu ahte son lea ožžon árvosátnin unnimustá cum laude 
approbatur (duođaštusat) 

• studeren sámegiela vieris giellan vuođđooahpahusas ja/dahje logahagas 
ja sus lea diehtu ja máhttu gielladutkosa alimus dási mielde (sierra 
cealkámuš universitehtas, allaskuvllas dahje eará luohtehahtti báikkis) 

• hupmá sámegiela eatnigiellan ja sus lea doarvái buorre sámegiela čálalaš 
máhttu (sierra cealkámuš universitehtas, allaskuvllas dahje eará 
luohtehahtti báikkis) 

 

Virgái dahje doibmii válljejuvvon bargi galgá doaimmahit skuvlla rektorii 
dearvvasvuođaduođaštusa sihke lága (504/2002) mieldásaš rihkusregisttar- 
váldosa maŋimustá 30 beaivve siste válljenmearrádusa diehtunoažžumis. 
 
Ohcamušaid galgá guođđit 18.11.2022 dmu 15.00 rádjai čujuhussii 
www.kuntarekry.fi 

